
Vilmund Jacobsen

Tað sigur skrivarin í Felag­
num Línuskipum, Kristian 
Martin Petersen, sum hev­
ur vent sær til myndugleik­
arnar.

Hann vísir á, at Føroyar 
hava latið Grønlandi svart­
kjaft í føroyskum øki í ár 
– og aftur fyri fáa Føroyar 
botnfiskakvotu í Eystur­
grønlandi, markað til línu­
skipini.

– Hetta eigur Fiskimála­
ráðið og landsstýrismaðurin 
í fiskivinnumálum rós fyri, 
sigur hann.

Skrivarin í Felagnum 
Línuskipum vísir á, at tá 
okkurt smávegis er brúkt 
til reguleringar, so er botn­
fiskakvotan í Eysturgrøn­
landi 875 tons av toski og 375 
tons av brosmu, lutað sum 
felagskvota til línuskipini, 
sum hava søkt um loyvi at 
fiska har í ár. Hetta er sam­
bært Kunngerð nr. 26 frá 28. 
mars 2017.

– Línuskipini, sum í 2017 
hava søkt um loyvi at fiska 
botnfisk í Eysturgrønlandi, 
eru 18 í tali, herav eru 15 
aktiv, men trý liggja við 
bryggju. Eitt av teimum 
við bryggju er Helena, sum 
einki veiðiloyvi hevur, tí 
tað verður brúkt í svart­
kjaftafiskiskapinum. Men 
kortini hevur Helena fing­

ið útskrivað sín lut av fe­
lagskvotuni í Eysturgrøn­
landi í ár. Og hesin parturin 
er longu fiskaður.

Kristian Martin 
Petersen vísir á, at fyri 
at fáa fiskiloyvi at fiska í 
Eysturgrønlandi, krevst, 
at skipið hevur veiðiloyvi. 
Hetta er sambært galdandi 
lóg um vinnuligan fiski­
skap, har tað í § 5, stk. 3 
stendur, at eitt veiðuloyvi 
"er góðkenning, ið lands­
stýrismaðurin veitir ávísum 

fiskifari at veiða á føroysku 
landleiðunum og á leiðum 
uttan fyri føroysku land­
leiðirnar…"

– Hetta altavgerandi 
veiðiloyvið kann metast 
við t.d. eitt pass, sum gevur 
grundleggjandi loyvi at ferð­
ast millum lond. Men, fyri 
at koma inn í eitt ávíst land, 
so krevst ofta eitt visum 
aftrat passinum. "Visumið" 
er tað, sum í okkara fiski­
vinnulóggávu svarar til eitt 
fiskiloyvi, sum kemur om­

aná veiðiloyvið.
Skrivarin í Felagnum 

Línuskipum sigur, at tað í 
dag er próvfast, at Helena 
hevur fingið útlútað fiski­
loyvi uttan at hava galdandi 
veiðiloyvi. Samstundis stað­
festir Kristian Martin Pet­
ersen, at felagskvotan, sum 
Helena eigur sín lut av, er 
fiskað, hóast Helena einki 
veiðiloyvi hevur.

– Mín spurningur til røttu 
viðkomandi hevur seinastu 
dagarnar verið, um tað er 

rætt, at Helena fekk lut í 
felagskvotu uttan veiðiloyvi. 
Sum sagt, eru røttu mynd­
ugleikarnir samdir um, at 
spurningurin er sera góður 
– og fyribils sær hann út til 
at vera betri enn svarið!

Kristian Martin Petersen 
endar við at siga, at vónandi 
verða hesi viðurskifti grein­
að, tá røttu myndugleikarnir 
fara at svara hansara fyri­
spurningi.



Einki svar til góðan spurning

BETRI BITI: Nólsoyingar, sum vóru við í grindini, sum doyði í 
Sandágerði fríggjadagin, fingu eisini sín drápspart. Henda 
myndin er tikin á bryggjuni í Nólsoy leygarmorgunin. Tað er 
Evy T. Nielsen, sum eigur myndina.

Vilmund Jacobsen

Leygardagin var felags 
morgunmatur á Sandi, og 
um kvøldið var hugnaligt 
jóansøkubál

Leygarkvøldið skipaði 
Ungmannafelagið Virkið 
á Sandi fyri jóansøkubáli 
niðri á Sand, tey rópa. Bál 
varð brent, og grillaðar 
pylsur, sunkist og øl varð 
selt. 

Eftir at fólk høvdu fing­
ið sær ein bita av grillini og 

okkurt leskandi, var togtog­
an millum ungar menn og 
menn 30 pluss.

Yngru menninir stóðu 
eina løtu til at vinna, men 
sum løtan leið, og teir 
”gomlu” treiskaðust, gjørd­
ust 30 pluss-menninir at 
enda við yvirlutan og hál­
aðu yngru menninar við 
sær.

Stuttligt var eisini at 
síggja menn ”berjast” á 
planka og royna at skumpa 
hvønn annan í ánna, soleið­
is sum viðhefta mynd vísir.

Teir vóru nógvir, sum 
royndu seg, og tað vóru 
fleiri, sum royndu seg bæði 
eina ferð, tvær ferðir og 
tríggjar ferðir.

Dagurin á Sandi byrjaði 
annars við morgunmati í 
bygninginum hjá Sands 
kommunu, har øll vóru 
hjartaliga vælkomin.

Hjúnini, Jensina og Johan 
Mortensen, hava í heyst verið 
gift í 40 ár. Myndin er tikin 
leygarkvøldið á jóansøkuhaldi 
niðri á Sand á Sandi

Katrin og 
Alda við 
kaffistovu 
í Dúvu- 
gørðum
Vilmund Jacobsen
Kaffistova er latin upp í 
Dúvugørðum í Saksun. 
Í fyrstu syfti verður opið 
allar dagar frá klokkan 
14-17, men tað verður 
eisini opið eftir avtalu.
Tað eru tær báðar 
ungu damurnar, Katrin 
Dalsgaard Nolsøe og Alda 
Magnussen, sum hava 
latið upp kaffistovuna.
Tær fara at selja kaffi, 
te, køkur og so møguliga 
okkurt smávegis ábit, 
har dentur verður lagdur 
á at brúka vørur úr 
nærumhvørvinum.
Ætlanin er eisini at hava 
smærri konsertir og 
tiltøk í hølunum, og um 
mánaðarskiftið verður 
skipað fyri hugnakvøldi. 
Umframt kafe-virksemi 
er eisini søluframsýning 
av málningum, myndum 
og heimavirkaðum 
pløggum og lutum, ið 
seta dám á kaffistovuna.

Hólmgonga og togtogan

– Hóast eg havi spurt meg fyri hjá røttu viðkomandi myndugleikunum – Fiskimálráðnum og 
Vørn – so ber ikki til at fáa annað svar enn, at spurningurin er góður. Tað, sum eg havi spurt um 
er, hvørji línuskip eiga rætt at fiska av føroysku botnfiskakvotuni í Eysturgrønlandi í 2017


